
ಶ್ರೀಲಕ್ಷ್ಮೀನಾರಾಯಣಭುಜಂಗಪ್ರಯಾತಸ್ತೋತ್ರಮ್

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ನಾರಯಾಣಾಯ ವಿದ್ಮಹೇ । ಫಣಿತಲ್ಪಾಯ ಧೀಮಹಿ ।
ತನ್ನಃ ಶ್ರೀಪಃ ಪ್ರಚೋದಯಾತ್ ॥
ಧ್ಯಾನಂ -

ಲಕ್ಷ್ಮೀನಾರಾಯಣಂ ವಿಷ್ಣುಂ ಕ್ಷೀರಸಾಗರಶಾಯಿನಮ್ ।
ಭುಜಂಗರಾಜರಾಜಂ ತಂ ಶ್ರೀಹರಿಂ ಪ್ರಣಮಾಮ್ಯಹಮ್ ॥
ಸುದುಗ್ಧಾರ್ಣವೋರಂಗಶಯ್ಯಾತಿರಮ್ಯಂ ಸಹಸ್ರಾನನಾಶುಭ್ರಭೋಗೀಂದ್ರತಲ್ಪಮ್ ।
ಸುಹಾಸಾತಿನೀಲಪ್ರಕಾಶಾನನಾಭಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೧॥
ಸುಪೀತಾಂಬರಾಭಾಸಸೌವರ್ಣಕಾಂತಿಂ ಸುಪೀತಾಭಸೌವರ್ಣಲಕ್ಷ್ಮೀಧೃತಾಂಘ್ರಿಮ್ ।
ಸುನೇತ್ರಾತಿಲಾವಣ್ಯಕಾರುಣ್ಯಶಾಂತಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೨॥
ಸುಶಂಖಂ ಚ ಚಕ್ರಂ ಚ ಧಾರದ್ವಿಪಾಣಿಂ ಸದಾನುಗ್ರಹಾಲಂಬಪಾಣಿದ್ವಯಂ ಚ ।
ಕುಸಂಸಾರತಾಪಾಪಹಾನಂದಧೇಯಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೩॥
ಸದಾಸ್ಮೇರವಕ್ತ್ರಂ ಸ್ಫುಟಾಂಭೋಜವಕ್ತ್ರಂ ಸ್ಮಿತಾನಂದ ನೇತ್ರಂ ಲಲಾಟಾತಿಶೋಭಮ್ ।
ಸುನಾಸಪ್ರವಾತಪ್ರಪಂಚಸ್ಥವಾಯುಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೪॥
ಸುಮಾಧುರ್ಯನಾದೋದ್ಭವಾಚಾರುಕಂಠಂ ಸುಪಿಂಗಾಶಮುಕ್ತಾವಲೀಭೂಷಕಂಠಮ್ ।
ಉರಃಸ್ಮೇರಸೌವರ್ಣಲಕ್ಷ್ಮೀಸುಕಾಂತಿಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೫॥
ಸುಕರ್ಣಾಲಸತ್ಕಾಂಚನಾಭೂಷಹೀರಂ ಶಿರೋಲ್ಲಾಸರತ್ನಾವಲಿದ್ಯೋತಫಾಲಮ್ ।
ಸುಭಾಸಾನನಾದೀಪ್ರತೇಜಸ್ಸ್ವರೂಪಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೬॥
ಸುಗಂಗಾಪ್ರವಾಹೋದ್ಭವಾಪುಣ್ಯಪಾದಂ ನತೋದ್ಧಾರಣಾಪೂಜ್ಯಪಾದದ್ವಯಂ ಚ ।
ಸುಲಕ್ಷ್ಮೀವರಶ್ರೀಕರಾಭೂಷಪಾದಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೭॥
ಸುನೇತ್ರಾಸುಭೂಷಾಸುಮಾಲಾಸುಫಾಲಾ ಸುವರ್ಣಾಸುಪರ್ಣಾಸುಭಾಷಾಸುಲಾಸಾ ।

ಸುಲಕ್ಷ್ಮೀಸಪತ್ನೀಸಪತ್ನೀಕವಿಷ್ಣುಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೮॥
ಶಿವಾನಂದಲಾಸ್ಯಪ್ರಸನ್ನಾತಿಸೌಮ್ಯಂ ಶಿವಾಜಪ್ತನಾಮಸ್ಮರಾನಂದಪುಣ್ಯಮ್ ।
ಸ್ತುತಿಸ್ತೋತ್ರಸುಗ್ರೀವಗಾಯಂತಭವ್ಯಂ ಸಲಕ್ಷ್ಮೀಕನಾರಾಯಣಂ ತಂ ನಮಾಮಿ ॥ ೯॥
ಭುಜಂಗಪ್ರಯಾತಪ್ರಗೀತಪ್ರಶಾಂತಂ ಭುಜಂಗಪ್ರಯಾತಪ್ರಗೇಯಪ್ರಸಾದಮ್ ।
ಭುಜಂಗೇ ಶಯಾನಂ ಸುಲಕ್ಷ್ಮೀಸಮೇತಂ ಭಜೇಹಂ ಹರಿಂ ತಂ ಪರಾರ್ಥಂ ಸುಭದ್ರಮ್ ॥ ೧೦॥
ಸುಭದ್ರಂ ಸಲಕ್ಷ್ಮೀಕನಾರಾಯಣಾಯ ಸುಭದ್ರಂ ಗುರುತ್ಯಾಗರಾಜಾರ್ಯಗಾಯ ।
ಸುಭದ್ರಂ ಸುಪುಷ್ಪಾವಲಿಸ್ಫೂರ್ತಿಗಾಯ ಸುಭದ್ರಂ ಸುಮಾಂಗಲ್ಯದಾತ್ರೇ ಸುಭದ್ರಮ್ ॥ ೧೧॥
ನಾರಾಯಣಾಯ ದೇವಾಯ ಕ್ಷೀರಸಾಗರಶಾಯಿನೇ ।
ಆದಿಶೇಷವಿಕಾಸಾಯ ಸಲಕ್ಷ್ಮೀಕಾಯಮಂಗಲಮ್ ॥
ಇತಿ ಸದ್ಗುರುಶ್ರೀತ್ಯಾಗರಾಜಸ್ವಾಮಿನಃ ಶಿಷ್ಯಯಾ ಭಕ್ತಯಾ ಪುಷ್ಪಯಾ ಕೃತಂ
ಶ್ರೀಲಕ್ಷ್ಮೀನಾರಾಯಣಭುಜಂಗಪ್ರಯಾತಸ್ತೋತ್ರಂ ಗುರೌ ಸಮರ್ಪಿತಮ್ ।
ಓಂ ಶುಭಮಸ್ತು ।

